
GOUVENE CUOMO SIYEN PWOJE-LWA POU DEZIYEN PON WOUT 20 KI NAN KONTE RENSSELAER KOM
PON MEMORYAL SEJAN-MAJO DEREK FARLEY

Jodi a, Gouvené Andrew M. Cuomo te siyen pwojé-lwa pou deziyen Pon Wout 20 ki traveése yon afliyan
Lak Nassau nan Vilaj Nassau ki nan Konte Rensselaer kom Pon Memoryal Sejan-Majo Derek Farley.

Gouvene Cuomo di konsa, “Sejan-Majo Farley te fe denye sakrifis nan travay li pou nasyon li, epi nou p
ap janm bliye kouraj ak devouman li. Seéjan-Majo Farley se te yon vrée ewo pou manm sévis kamarad li
yo, pou kominote li, pou eta li, ak pou tout nasyon an, epi l&é nou chanje non pon sa a, n ap asire souvni li
rete la pou toutan. Mwen di tout moun ki sipote pwoje-lwa a mesi pou efo yo fé pou bay loné pou sevis
ewoyik jen gason sa a.”

Nouvo non pon an bay lone pou sakrifis Séjan-Majo Derek Farley yo te touye nan Afganistan nan dat 17
out 2010. Le Derek Farley te gen laj 17 ane, li te antre nan fos lame, epi li te vin yon espesyalis nan
eliminasyon eksplozif. Djob Farley se te pou dezamose oswa pou dezame anjen eksplozif sanzatann
(IED), epi pou pwoteje kote yo le li tcheke si gen bonm. Sejan-Majo Farley te deplwaye nan peyi Irak, epi
li te resevwa rekonpans yon Meday Ke Vyolét apre li te eklate tenpan li pandan li t ap eksploze yon anjen
eksplozif pandan deplwaman li. Apre Irak, Sejan-Majo Farley te deplwaye nan Afganistan. Pandan li te
nan yon misyon nan Afganistan, Farley te mouri yon fason trajik I li t ap eseye dezame yon IED.

Senaté Roy McDonald di konsa, “Li enpotan pou nou selebre kouraj gason ak fanm sévis fos lame nou yo
montre ansanm avek dénye sakrifis anpil solda fé pandan tan yo pase nan sevis yo. Dedikas pon sa a pou
memwa Sejan-Majo Derek Farley ap sevi kom yon rapel chak jou pou devouman ak kouraj li te montre
nan konba yo.”

Manm Asanble Steve McLaughlin di konsa, “Séjan-Majo Derek Farley se yon egzanp sakrifis ak kouraj
chak jén moun nan gwo nasyon sa a kapab imite, epitou chak Ameriken ta dwe konsidere sa a avek anpil
respe. Avek non Pon Memoryal Sejan-Majo Derek Farley, tout moun k ap vwayaje sou twonson Wout
20 an nan Nassau ap non selman sonje memwa li, men tou y ap gen chans pou reflechi sou kouraj li, epi
aplike sa nan lavi yo. Antan yon Nouyokée ak yon Ameriken, mwen di mesi ki pi sense a, epi mwen
montre pwofon respé mwen pou Fanmi an, epi mwen swete y ap aksepte je sa a kom yon temwayaj
rekonesans ak admirasyon nasyon nou an pou sévis li.”

